
La Regenza è cuntenta che la diversitad unica da la cultura grischuna vegn apprezia-

da e sustegnida. La stima da questa diversitad culturala è da gronda impurtanza per 

rinforzar l'identitad e la coesiun sociala en il chantun Grischun. Ultra da quai contribu-

escha ina scena da cultura viva e multifara decisivamain a l'attractivitad dal Grischun 

cun attrair tant persunas indigenas sco er visitadras e visitaders.  

 

Tar la dumonda 1: La promoziun da la Promoziun chantunala da la cultura è tenor 

l'art. 9 al. 2 da la Lescha davart la promoziun da la cultura (LPC; DG 494.300) subsi-

diara, q.v.d. supplementara a las contribuziuns da la vischnanca, da la regiun e da 

persunas privatas. La Promoziun chantunala da la cultura sustegna projects culturals 

sur la finanziaziun speziala da la lottaria naziunala sco er per part sur meds publics 

generals en il rom dal Concept per promover la cultura. Uschia vegnan sustegnids 

finanzialmain circa 1000 projects culturals per onn. Ultra da quai existan passa 100 

cunvegnas da prestaziun cun instituziuns culturalas sur ils meds publics generals. 

Per render pli enconuschenta la cultura als uffants ed als giuvenils exista la purschi-

da da promoziun «Scola e cultura» che vegn duvrada intensivamain da las scolas. 

Agens projects culturals en las scolas sco er visitas culturalas pon uschia vegnir 

sustegnids cun ina contribuziun finanziala.  

Per accentuar l'impurtanza da la cultura da giuventetgna e d'amaturs èn vegnidas 

fatgas precisaziuns en il segund Concept per promover la cultura 2025–2028.  

 

Tar la dumonda 2: La promoziun directa da projects e la promoziun da las institu-

ziuns culturalas stattan en il center. Fin ussa n'han ils posts spezialisads da cultura 

duvrà nagins meds finanzials per ils custs d'administraziun. Cun agid d'ina analisa 

dal basegn ponderescha la Regenza dentant da far – en collavuraziun cun las visch-

nancas – in'analisa da la situaziun per installar posts da coordinaziun da la cultura. 

 

Tar la dumonda 3: Tras la conclusiun da cunvegnas da prestaziun cun passa 100 in-

stituziuns culturalas sco er tras numerus sustegns da projects en tut las regiuns dal 

chantun vegn promovida la cultura al lieu. Ultra da quai datti er cunvegnas da presta-

ziun cun las federaziuns chantunalas (p.ex. Uniun chantunala da chant dal Grischun, 

Uniun chantunala da musica dal Grischun e.u.v) che han in stretg barat cun lur com-

membras e commembers. Ina survista detagliada da las differentas pussaivladads da 

promoziun da la Promoziun chantunala da la cultura e dals meds finanzials impun-

dids è cuntegnida en la missiva tar il Concept per promover la cultura 2025–2028.  

